NON QUEREMOS AO “CAMARADA FRAGA”
COMO FILLO ADOPTIVO

Manifesto de presas e presos politicos na ditadura

Manuel Fraga Iribarne recibia o titulo honorifico de “Fillo Adoptivo” da Corufia o 24 de decembro de 1968
cando era ministro da ditadura. A represion era brutal e un mes despois o Consello de Ministros declaraba o
Estado de Excepcion. Pasaron xa 50 anos e como persoas presas politicas galegas na ditadura, que sufrimos a
represion, queremos difundir esta biografia, non autorizada, do “Camarada Fraga” porque despois de 43 anos
da morte do ditador Franco asistimos a unha ofensiva das forzas da dereita e ultradereita, todas con raices
franquistas, que poifien en perigo a democracia e as conquistas sociais.

Tolerancia cero co franquismo. Ningiin ministro de Franco pode seguir mantendo distincions
honorificas (Fraga é Fillo Adoptivo da Coruiia) polos servizos prestados a unha ditadura criminal,
catalogada pola Asemblea das Nacions Unidas en 1946 ao mesmo nivel que a Alemafia nazi ou o fascismo
de Mussolini.

O ditador Franco sempre estivo moi agradecido ao “Camarada Fraga” (era o tratamento entre os fascistas,
como recollia o BOE de 9 de febreiro de 1961) polos servizos prestados 4 ditadura: “Cesa el camarada
Manuel Fraga Iribarne en el cargo de Delegado Nacional de Asociaciones de Falange Espafiola
Tradicionalista y de las JONS, agradeciéndole los servicios prestados”.

Manuel Fraga tivo unha traxectoria de mais de 35 anos de militancia franquista ou fascista. Afiliouse moi
novo a Falanxe, en 1937; militante e delegado de curso do SEU (Sindicato Espafiol Universitario de Falange
Espatfiola). Ocupou desde 1951 numerosos cargos politicos na ditadura: conselleiro nacional do Movemento
(o partido tnico); cando se constitiie por decreto do “Mando Nacional del Movimiento” de 13 de maio de
1961 a “Estructura y miembros del IX Consejo Nacional de Falange”, figura como Presidente do Instituto de
Estudos Politicos e chega asi a procurador das Cortes franquistas, cargo que ocupou durante varias
lexislaturas; foi tamén membro do Consello de Estado.

Esta era a opinion de José Bergamin, escritor, poeta e dramaturgo, que despois do golpe fascista de 1936
presidiu no exilio a Alianza de Intelectuais Antifascistas: “En mi vida he visto mucha gente con fama de
fascista o que queria profesar el fascismo, pero sélo he conocido dos de verdad: uno fue José Calvo Sotelo, la
otra es Manuel Fraga”. Para Jos¢ Manuel Caballero Bonald, escritor e premio Cervantes 2012, “Fraga se
convirtié en uno de los maximos secuaces de la camarilla de Franco y sus actuaciones represivas propiciaron
durante afios la falta de libertades y la persecucion de disidentes. Fue en puridad un complice de algunos de
los asesinatos llevados a cabo en la ltima década del franquismo”.

Dentro da biografia secuestrada de Fraga estd a sua simpatia ¢ admiracion polas ideas do fascismo e a
negacion do Holocaustro xudio, e asinaba en abril de 1971 con outros significados fascistas un manifesto do
Comité Espafiol para a liberacion de Rudolf Hess (nimero dous de Adolf Hitler), que solicitaba a sta
liberdade porque estaba no carcere aleméan de Spandau.

Xuntamente con outros ministros da ditadura franquista, cofiecidos como os “Siete Magnificos”, Fraga
promove Alianza Popular (AP), que se converteria en Partido Popular (PP) en 1989. Os medios de
comunicacion recollian asi as raices franquistas deste partido: «xNEOFRANQUISTAS ENTUSIASMADOS
CELEBRARON SU PRIMER CONGRESO. Los siete lideres de Alianza Popular anunciaron su



federacion y el paso hacia un partido unico. Gritos de Franco, Franco de 3.000 fervorosos
congresistas» (Portada do xornal Diario 16 de 7 de marzo de 1977).

Hai moitos exemplos da falta de humanidade de Fraga. Na folga da mineria asturiana de 1962 chamou
“piojosas” as mulleres dos mineiros que foron rapadas no cuartel da Garda Civil, golpeadas, humilladas e
paseadas polas raas de Langreo.

O “Camarada Fraga” entraba no goberno de Franco en 1962 como ministro de Informacién e Turismo e foi
participe e complice de toda a politica represiva que se aprobaba no Consello de Ministros: fusilamentos,
carceres, campos de concentracion, despedimentos, exilio, Tribunal de Orde Publico (TOP), graves
violacions dos dereitos humanos, expedientes a xornalistas, peche de medios de comunicacion e asasinatos
de traballadores. Abandona o goberno de Franco en 1969, pero regresa ao Consello de Ministros co tltimo
Goberno de Carlos Arias Navarro, sendo vicepresidente para Asuntos de Interior € ministro da Gobernacion.
Durante o seu mandato neste ministerio, de decembro de 1975 a xullo de 1976, a policia asasinaba a cinco
traballadores en Vitoria con motivo dunha folga laboral. No tradicional Via Crucis que organizaban os
Carlistas en Montejurra (Navarra), un grupo de fascistas, dirixidos por un comandante do exército, asasinaba
duas persoas.

Fraga participou activamente na politica de represion contra o idioma galego e os medios de comunicacion.
S6 no periodo de abril de 1968 até abril de 1969, Fraga abriu 201 expedientes administrativos que, en
aplicacion da Lei de Prensa e Imprenta de 1966, culminaron en 118 sancions. Durante os meses previos a
concesion do titulo de Fillo Adoptivo, Fraga sancionaba con cinco multas a La Voz de Galicia pola
publicacion de artigos de opinion e noticias sobre as folgas de estudantes e multaba con 50.000 pesetas ao
subdirector dese xornal, Francisco Pillado Rivadulla, pola publicacion o 26 de xullo de 1968 do artigo de
Augusto Assia “Sobre el idioma gallego”. Fraga perseguiu especialmente a obra de Castelao, prohibindo a
difusion de Sempre en Galiza. Alberto Miguez foi multado con 50.000 pesetas e condenado polo Tribunal de
Orden Publico (TOP) a seis meses de carcere pola publicacion en 1965 de “El pensamiento politico de
Castelao” pola editorial Ruedo Ibérico.

Fraga xustificaba a represion e o Estado de Excepcion de 24 de xaneiro de 1969 “para luchar contra las
acciones minoritarias sistematicamente dirigidas a alterar la paz espafiola (...) y evitar que se arrastre a la
juventud a una orgia de nihilismo y anarquia”. Mantifia excelentes relacions con fascistas e ditadores de todo
o mundo como Hugo Banzer de Bolivia ou Pinochet de Chile. Xustificou os crimes dos GAL,
manifestdndose en 2002 contrario ao esclarecemento dos mesmos e cualificando ese terrorismo de Estado
como “Movimiento de Autodefensa”. Despois do fracasado o Golpe de Estado de 1981, manifestaba que os
golpistas do 23-F “estaban llenos de buena voluntad”. Fraga sempre recofieceu os seus servizos a ditadura e
no libro de Vazquez Montalban Mis almuerzos con gente inquietante (1984) dicia: “Servi lealmente a
Franco. Servi al Estado franquista”.

Manuel Fraga nunca manifestou arrepentimento, nin pediu perdén polos crimes do franquismo. Se vivise
hoxe seria citado a declarar pola xuiza arxentina Maria Servini, como outros ministros da ditadura franquista,
no marco da Querela Arxentina, por crimes contra a humanidade, que non prescriben.

Como servidor do franquismo e ministro dunha ditadura criminal, manuel fraga
non merece recoiiecemento social, nin a distincion de fillo adoptivo da coruiia

